
Aningaasarsianit akileraarutit pillugit Inatsisartut inatsisaata allanngortinnegarneranik Inat-
sisartut inatsisaat nr. xx.xxxxx 2009-meersoq

pillugu
Inatsisartut Akileraartarnermut Akitsuusiisarnermullu Ataatsimiititaliaata

ISUMALIUTISSIISSUTAA

Siunnersuutip aappassaaneernerani sagqummiunnegartoq

Akileraartarnermut Akitsuusiisarnermullu Ataatsimiititaliaq suliarinninnermini ukuninnga inutta-
garpoq:

Inatsisartunut ilaasortaq Niels Thomsen (siulittaasoq)
Inatsisartunut ilaasortaq Harald Bianco (siulittaasup tullia)
Inatsisartunut ilaasortag Agqualuaq Egede

Inatsisartunut ilaasortaq Karl Lyberth

Inatsisartunut ilaasortag Alega Hammond

Inatsisartunut ilaasortag Jens Imanuelsen

Siunnersuutip siullermeerneqgarnera tunngavigalugu siunnersuut ataatsimiititaliamit misissorneqgar-
poq.

Siunnersuutip imarisaa
Aningaasarsianit akileraarutit pillugit inatsimmut allannguutissatut siunnersuutit sisamat siunner-
suutip imarai:

1) Siullermik siunnersuutiginegarpoq aatsitassatigut pisuussutinik misissueqgaarnernut, misis-
sueqqgissaarnernut aammalu piaanermut atatillugu Killilimmik akileraartussaaneq pillugu ma-
littarisassanik eqqussineqassasoq inatsiseqartitsinikkut tunngavissat paasinarnerulernissaat
siunertaralugu. Tamatumunnga ilanngullugu siunnersuutiginegarpoq aatsitassatigut pisuus-
sutinik misissueqgaarnernut, misissueqqissaarnernut aammalu piiaanermut atatillugu inger-
latsinerit aammalu tamatumunnga atatillugu inuit sulisut akileraartussaatitaanerat pillugu
malittarisassanik eqqussinegassasoq.

2) Aappassaattut siunnersuutiginegarpoq akeganngitsumik biilegartitaanerup akileraarusigaa-
nerata annertussusiligaanera qaffaaffiginegassasoq. Tamatumuunakkut nalinginnaasumik a-
tugaalluartumik sulisunut ajunngitsorsiarititaasumik, biilimik atugassinnegarnermi aningaa-
satigut iluaqutissinnegarnermut ersersitsinerusumik ullutsinnullu naleqqunnerusumik, akile-
raarusiinissag aammalu pisortat akileraarutitigut isertitaannik pisariagartumik annertusaanis-
saq egqgarsaatiginegarput.

3) Pingajussaattut selskabinik nalikillilerissutigisassanik atunngisagartunik niogqutegarsinnaa-
nerup pakkersimaarnegarnissaanik siunnersuut siunertagarpog. Kalaallit Nunaanni akileraar-

tarnermi nalikillilerinermut tunngasutigut malittarisassat nunarsuarmi nunanut allanut sanil-
liullugit ammanerujussuupput orniginartuullutillu. Akileraartarnermi nalikillilerinermut Ka-
laallit Nunaanni malittarisassat nunarsuarmi nunanut allanut assersuussinermi aningaasalii-
nissamut ussassaarinninnermut ilapittuutaapput. Allannguutissat siunnersuutiginegartut ta-
matuma allanngortinnissaanik siunertaganngillat, taamaallaalli malittarisassat atuuttuusut i-
luarinanngitsumik sunniutaat illuatungilerniarneqarlutik.

4) Sisamaattut siunnersuutiginegarpog nunani allamiut sulisitsisuisa akissarsianik, siulersuisut
akissarsiaannik allanillu tunniussinernut atatillugu akileraarutit A-nik unerartitsinissamut na-
lunaarutiginninnissamullu pisussaaffeqarnerat sakkortusinegassasoq. Tamanna pissalluni i-
nunnit selskabiniillu, Kalaallit Nunaanni eqgartuussivegarfimmi najugaganngitsunit akissar-
sianik, siulersuisut akissarsiaannik allanillu tunniussinerit, assigisaannik tunniussinertuulli
A-nik aningaasarsianngortinneqgarnerisigut. Tamatumalu saniatigut unerartitsinissamut pi-
sussaaffeqartut akileraarutit A-nut unerartitat pillugit nalunaarusiamik Kalaallit Nunaanni
suliarisassagaat piumasarinegarluni, taamatullu paasissutissat suliamut attuumassutegartut
maani nunami uninngatinneqgartassasut, unerartitsisussaatitap nunami angerlarsimaffigisaa
Kalaallit Nunaatalu akornanni Kalaallit Nunaannut akileraarutinik unerartitsineq pillugu i-
sumagatigiissuteqanngippat.

Siunnersuutip Inatsisartuni siullermeerneqarnera

Aatsitassarsiornermi inuussutissarsiutinilu allani pisariagartitsinermut akileraartarnermi inatsisip
aaqqginnegarnissaanik siunnersuutikkut siunertarinegartut siullermeerinermi partiinit tamanit taper-
sernegarput, tamatumanilu immami kultbrintisiornermik akileraarusiinissamut Kalaallit Nunaata
periarfissagarnera erseqqissarnegarluni, tak. qulaani 1).

Taamatuttaaq akileraarutitigut nalikilliliinerit pillugit maleruagassanik atornerluinissap pinaveersi-
matinneqarnissaa pillugu siunnersuutip ilaa taperserluarneqgarpoq, tak. qulaani 3), soorluttaaq siun-
nersuutip ilaa sulisitsisut nunanit allaneersut akileraarutinik A-nik unerartitsinissamut nalunaaruti-
ginninnissamullu pisussaaffegarnerisa sukateriffiginegarnissaanik siunertagartoq taperserluarneqgar-
toq, tak. qulaani 4).

Siunnersuummi akeganngitsumik biilegartitaanerup akileraarusigaanerata annertussusiligaanerata
iluarsiiviginegarnissaannut tunngasoq Inuit Atagatigiit Demokraatillu taperserpaat, tak. qulaani
2).

Akeganngitsumik biileqgartitaanerup akileraarusigaanerata annertussiligaanerata gaffaavigineqgarnis-
saa Siumumit aamma tapersernegarpod, ernummatigineqarlunili ilaatigut portgrit, gatserisartut po-
litiillu akileraarutinik gaffaanermi aamma eqqugaanissaat, tamanna Siumut malillugu inuiagatigiin-
nut pitsaanngitsumik kingunegarsinnaavoq, tassa inuit taakku suliffiup avataani biilegarsinnaajun-
naarnerannik biileqarusukkunnaarnerannilluunniit tamanna kingunegassappat.

Akeganngitsumik biilegarneq gaffasissumik akileraarusigaareersoq gaffaaqginnerullu kingunerisin-
naagaa inuit aaqqissuussinermik taamaattumik atuerusukkunnaarnerat, tamannalu Nunatta Karsiata
isertitassaraluisa annaaneqgarnerannik kingunegarsinnaasoq Atassutip ogaatigaa.

“Akeganngitsumik biilegartitaanneq” aamma “atorfimmut atatillugu biilegartitaaneq” immikkoor-
tissallugit pingaarutegartoq siullermeerinermi Naalakkersuisut ogaatigaat, tassa atorfimmut atatil-

lugu biilerisat akileraarusigaaneq ajormata, taamaattumillu akileraarutinik gaffaanermut ilaatinneqa-
ratik.

Akileraartarnermut Akitsuusiisarnermullu Ataatsimiititaliap siunnersuummik suliarinninne-
ra

Akeganngitsumik biilegartitaanerup akileraarusigaanerata annertussiligaaneranik gaffaanissamik
siunnersuutiginegartumut atatillugu ataatsimiititaliamit ogaatiginegassaaq tamanna aningaasarsianit
akileraarutit pillugit Inatsisartut inatsisaanni nr. 12, 2. november 2006-meersumi maleruagassiuun-
negarmat, taassani 8 19-imi ima allassimasoqarluni:

8 19. Aningaasarsiat akileraaruteqaataasussat naatsorsorneranni biilip, akileraartartup sulisitsisuminit
atorfinitsitaanerminut allatulluunniit ikiuulluni sulinissaminik isumagatigiissutegarnerminut atatillugu
privatimik atorsinnaasaata nalinga ilanngunnegassaaq, tak. Imm. 2-miit 8-mut. Tamanna aamma atuup-
pog inunnut siulersuisuni, ataatsimiititaliani, kommissionini, siunnersuisoogatigiinni, immikkut ginik-
kani allatulluunniit ataatsimoorfiusuni, tamatumani ilanngullugit Naalakkersuisunut, Inatsisartunut
kommunalbestyrelsinullu ilaasortatut ginernegarsimasunut tamakkununngaluunniit ikiortaasunut.

Imm. 2. lllogarfik biilip privatimik atorneqgarfia 75.000 kvadratmeterisut annertutigisumik annertuneru-
sumulluunniit agqusineqgarpat, biilip imm. 1-imi pinegartup akileraarutitigut nalinga ukiumut 40.000
koruuninik annertussusilerneqassaag.

Imm. 3. lllogarfik biilip privatimik atorneqgarfia 25.000 kvadratmeterinit 75.000 kvadratmeterillu akor-
nanni annertutigisumik aqqusineqarpat, annertussusiliussaq imm. 2-mi taaneqgartoq 20.000 koruuninut
appartinnegassaag.

Imm. 4. lllogarfik biilip privatimik atornegarfia 25.000 kvadratmeterit inorlugit annertutigisumik agqu-
sinegarpat, annertussusiliussag imm. 2-mi taanegartoq 10.000 koruuninut appartinnegassaag.

Imm. 5. Biilit sulliviittut aaqqgissukkat biilinillu immikkut sanaajusunik allanik privatimik atuineq a-
ngissusiliussat imm. 2-miit 4-mut taaneqartut affaannut annertussusilernegassaag. Biilit tamaattut suli-
sitsisup allaganngorlugu peqqussuteqarneratigut angerlarsimaffiup suliffiullu akornanniinnaq atornegar-
tarpata annertussusiliussat imm. 2-miit 4-mut taaneqartut sisamararterutaannut annertussusilernegas-
sapput.

Imm. 6. Lastbiilinik 4 tonsit sinnerlugit ogimaassusilinnik kiisalu biilinik tankiminni usisartunik, krani-
nik kivitsissutinik aammalu eqgaasut biiliinik privatimik atuineq akileraarusernegartussaanngilag.

Imm. 7. Biilit ukiup ilaannaani atugassaritinneqarpata nalingat akileraaruteqaataassussaq ullunik biilinik
atuiffiunngitsunik ilanngarlugu appartinnegassaaq. Akileraartussaatitaasoq biilit atorsinnaanerinut aki-
liutegarpat, nalinga akileraaruteqaataasussaq aningaasanik akiliutiginegarsimasunik ilanngarlugu appar-
tinneqgassaag.

Imm. 8. Sulisitsisup allaganngorlugu peqqussutigisimappagu akileraartussaatitaasoq suliartogqunegar-
nermini biilinik atuissasoq, akileraartussaatitaasup angerlarsimaffimmi suliffimmilu akornanni biilimik
atuinera privatimik atuineranut isiginegassanngilaqg, aatsaalli akileraartussaatitaasup suliartogquneqar-
sinnaanermi nalaani biilit privatimik atugassarinngippagit.”

Imm. 2,3 aamma 4-mi aningaasartaliussat annertussusaannik allannguinissaq siunnersuummi Kisimi
pinegarpog. Tamatuma saniatigut aalajangersakkami allannguisoganngilag.

Imm. 5 pillugu inatsimmut nassuiaatini ima allassimasoq ataatsimiititaliap maluginiarpaa:
” Sullivimmi biilit imatut paasinegassapput biilit matoggasut aalajangerlugit ikkussakanik ilitsivillit aammalu aa-
lajangikkanik sakkunut ilitsivillit. Biilit immikkut ittut allat assersuutigalugu tassapput ikiuiartorluni biilit ator-
neqartartut tamarmik, ilisiartortut gamutaat il.il. Biilit ikiuiartorluni atorneqartartut tassaapput politiitut sulinermi,
inunnik annaassiniarnermi, ikuallattogarnerani, mingutsitsisogarnerani, angallannikkut ajutoortogarnerani anner-

tuumik ajutoortogarnissaanik pinngitsoortitsiniarnermi atorneqartartut, biili ataatsimik arlalinnilluunniik tungu-
jortunik ikittaartogarpat aammalu ikiuiartorluni assigiinngitsunik marlunnik nipilimmik siggartaategarpat. Imm.
5-imi akimut appasinnerusumut piumasaqaataalluinnarpoq biilit taakku taamaallaat angerlarsimaffiup suliffiullu
akornanni atornegassasut. Sulisog ukiumut ataasiaannarluniluunniit biilit taakku inuttut atorpagit taamatut biili-
nik ingerlaneq imm. 2-mi, 3-mi imaluunniit 4-mi ukiumut akit malillugit akileraarusernegassaag.”

Taamaalilluni sullivimmi biilit aasersuutigalugulu biilit ikiuiartorluni atorneqartartut privatimik
atorneqarunik aallaavittut isigalugu aningaasat imm. 2-mi, 3-mi 4-milu taanegartut affaannik akile-
raarusigaassasut imm. 5-imi tassungalu nassuiaatini takunegarsinnaavoq. Tamatumunnga pissutaa-
voq biilit imm. 5-imi taanegartut nalinginnaasumik ima ilusiligaasarmata privatimik atorneqgarnis-
saminnut nalegqunnatik.

Tamatuma saniatigut imm. 5-imi ogaaseqatigiit aappaat naapertorlugit sulisitsisup allaganngorlugu
peqqusineratigut biili angerlarsimaffiup suliffiullu akornanni angallassissutituinnagq atornegarpat
akileraarutaasartut sisamararterutaannanngortinnegassapput. Tamatumani ilaatigut pineqgarput biilip
sanaartorfiusumi assigisaaniluunniit unnuag naallugu nakkutiginegarani uninnganissaa pinngitsoor-
niarlugu biilip angerlaannissaanik sulisitsisup sulisuni peqquppagu. Biili sulisup privatimik atorpa-
gu imm. 5-imi ogaaseqatigiit siulliit malillugit akileraarusiisogassaaq, tassa “affarmik akileraarusii-
sogarluni”.

Biilinik gatserisartunit, politiinit peqgissaanermillu suliagartunit atornegartut akileraaruserneqgartar-
nerat pillugu Inatsisartut Suleriaasianni § 36, imm. 1 naapertorlugu apeqqummut Naalakkersuisut
akissutaat aamma innersuussutiginegarpog. Akissut ilanngussaq 1-itut ilanngunnegarpog.

Aggersarnegarsinnaalluni pigaartuuneq / Atorfimmut atatillugu biilit

“Atorfimmut atatillugu biilit” akileraartarnermut inatsisini taaguutitut atorneganngitsoq, biilinulli §
19, imm.8-mi pinegartunut nalinginnaasumik taaguutaasoq ataatsimiititaliap maluginiarpaa. Tassu-
nga nassuiaatini ilaatigut allassimavoq:

”Sulisup aggersarnegarsinnaalluni pigaartuuneranut atatillugu angerlarsimaffiup suliffeqarfiullu akornanni biili-
mik ingerlaneq akileraarusernegassanngilag. Aggersarneqgarsinnaalluni pigaartuusogartarpoq sulisoq pigaartuu-
nermini angerlarsimaffimminiit sumiiffinnut "assigiinngiiaartunut” siumut ilisimanegariinngitsunut aggersarne-
garsinnaagaangat.

Imm. 8 malillugu aggersarneqarsinnaalluni pigaartuugaanni, aallaaviusumik piffissap nalinginnaasumik suliffiu-
sup avataani angerlarsimanissamut pisussaaffilernegarsimasogassaaq kiisalu aggersarneqgarsinnaalluni pigaartuu-
nertut immikkut akissarsiagartogassalluni, apeqqutaatinnagu aggersaanegarnersoq aggersarnegannginnersorluun-
niit. Inuk attaveqarfigineqgarsinnaasoq piffisap nalinginnaasumik suliffiusup avataani aggersarneqgartoq, sulisitsi-
sup illuutaani ajutoortogartillugu tillinniartogartilluguluunniit imm. 8 malillugu aggersarnegarsinnaalluni pigaar-
tuusutut isigineganngilag.

Sulisoq aggersarneqgarsinnaalluni pigaartuusoq inuttut inuunermini killiliiffiginegavissimassaaq. Assersuutigalu-
gu sulisog piffissami aggersarneqarsinnaanermini qgasuersimalluni aalakoornanilu suliartorsinnaasariagarpog.
Aammattaaq pisussaaffeqavittogassaag. Ogarasuaatikkut attaveqaqatigiittarnermi, sulisup suliartortussaatitaa-
nerminik allamut ingerlatitseqgiiginnarsinnaanera piviusutut isigineganngilaq ...

Angerlarsimaffittut paasinegassaaq sumiiffik aalajangersimasumik siniffigisartagaq, suliffimmut atatillugu anga-
laneq, napparsimaneq assigisaalluunniit pissutigalugit tassaniinngikkaanni siniffiginegartartog aammalu pigisa-
nik inissiiviginegarnikoq.

Sumiiffiit "assigiinngiiaartut” ilisimaneqgariinngitsut tassaapput illogarfimmi suliffiugallartunut siumoorluni ili-
simanngisanut aggersarnegarfiusinnaasut. Apegqutaanngilag sumiiffiit taakku ilisimaneqgarnersut, kisiannili ima-

tut amerlatigissapput sumiiffinnut taakkununnga assigiinngiiaarpassuarnut aggersarneqarsinnaaneq siumut ilisi-
manegarsinnaanani. Nalinginnaasumik suliffik ogaatsimut sumiiffinnut "assigiinngiiaartut"-nut ilaanngilaq,
aammattaaq sulisitsisoq illogarfimmi arlalinnik adressegaraluarpalluunniit.

Akileraaruteqannginnissamut piumasaqgaataalluinnarpoq aggersarneqgarsinnaalluni pigaartuunermut atatillugu su-
lisup angerlarsimaffiup suliffiullu akornanni biilernissaanik sulisitsisup allakkatigut pisussaaffiliisimanissaa Kii-
salu allakkatigut aalajangersarneqarsimassalluni sulisoq aggersarneqarsinnaalluni pigaartuunermini inuttut biili-
nik namminermut tunngasumik allamut ingerlassanngitsoq. Sulisoq ukiumut ataasiaannarluniluunniit biilit taakku
inuttut atorpagit taamatut biilinik ingerlaneq imm. 2, 3 aamma 4-mi ukiumut akit tunngavigalugit akileraaruser-
neqgassaaq”.

Sulinermut atatillugu biilerisat aggersarnegarsinnaalluni pigaartuunermut atatillugu atornegartut
privatimik ingerlaarnermut atorneganngikkunik akileraarusigaaneq ajortut ataatsimiititaliamit malu-
giniarnegarpog. Biili privatimik ingerlaarnermut atornegarpat imm. 2, 3 aamma 4 naapertorlugit
akileraarusiisogassaaq. Ikiuiartorluni biili atorneqartartoq imaluunniit sullivimmi biili pineqgarpat
imm. 5 malillugu akileraarusiisogassaaq, tassa “affarmik akileraarusiisogarluni”.

8 19, imm. 1-5 naapertorlugit biilinik atuinerup aningaasatigut kinguneri

Akeganngitsumik biilegartitaanerup akileraartarnermi nalinga kingullermik Inatsisartut inatsisaati-
gut nr. 9-ikkut, 29. oktober 1999-imeersukkut aaqqiiviginegartoq ataatsimiititaliap maluginiarpaa.
2000-imi januarimiit 2009-mi januarimut akit nalinginnaasumik 28 procentip missaanik gaffassi-
mapput aammalu ilaatigut gamutinut motoorilinnut akunnattumik ogimaassusilinnut akileraarut
2004-mi 1.550 koruuninik ukiumut gaffanneqarluni.

Akileraartarnermi procenti 42-miitillugu siunnersuutiginegartoq malillugu akeganngitsumik biile-
gartitaanermut naligititaasoq 60.000 koruuniuppat akileraarutinut akiliutissag ukiumut 25.200 ko-
ruuniussaag. Assersuutigalugu nammineq biilerisamut pisiarinerani 175.000 koruunegartumut (a-
kunnattumik ogimaassusilik) erniagartitsineq 9%-iuppat ukiunilu 15-ini nalikillilerinermi ernialer-
suinermut nalikillilerinermullu aningaasartuutit ukiumi siullermi 27.500 koruunit missigissavaat.
Tamatuma saniatigut orsussamut, akileraarutinut, aserfallatsaaliinermut sillimmasiinermullu ani-
ngaasartuutit aamma akilernegassapput. Akileraartussaatitaasunut amerlasuunut taamaasilluni suli
pilerinarnerussaaq sulisitsisumit biilimik atugassinnegarnissag namminerisamik biilitaarnissamin-
ngarnit.

Assersuutitut naatsorsuinerit:

Illogarfiit 75.000 kvadratmeterimit takinerusunik agqusinillit:
(Taakku ullumikkut tassaapput: Qagortoq, Narsaq, Nuuk, Sisimiut, Aasiaat aamma llulissat)

Akeganngitsumik biilegartitaanerup nalinga 60.000 kr.-iuppat atuisoq gaammammut 2.100 Kr.-inik
aningaasartuutegassaaqg (siusinnerusukkut 1.400 kr.)

Imm. 5-imi ogaaseqatigiit siulliit naapertorlugit akeganngitsumik biilerisap (sullivimmi biili il.il.)
nalinga 60.000/2 = 30.000 kr.-iuppat atuisoq gaammammut 1.050 kr.-inik aningaasartuuteqassaaq
(siusinnerusukkut 700 kr.)

Imm. 5-imi ogaaseqatigiit aappaat naapertorlugit biilerisap nalinga 60.000/4 = 15.000 Kr.-iuppat
atuisog gaammammut 525 kr.-inik aningaasartuutegassaaq (siusinnerusukkut 350 kr.)

Illogarfiit 25.000 aamma 75.000 kvadratmeterit akornanni takissusilinnik agqusinillit:

(Taakku ullumikkut tassaapput: Nanortalik, lvittuut, Paamiut, Maniitsoq, Qasigiannguit, Qeqertar-
suaq, Uummannag, Upernavik aamma Tasiilaq)

Akeganngitsumik biilegartitaanerup nalinga 30.000 kr.-iuppat atuisog gaammammut 1.050 kr.-inik
aningaasartuutegassaaqg (siusinnerusukkut 700 kr.)

Imm. 5-imi ogaaseqatigiit siulliit naapertorlugit akeganngitsumik biilerisap (sullivimmi biili il.il.)
nalinga 30.000/2 = 15.000 kr.-iuppat atuisoq gaammammut 525 kr.-inik aningaasartuutegassaaq
(siusinnerusukkut 350 kr.)

Imm. 5-imi ogaaseqatigiit aappaat naapertorlugit biilerisap nalinga 30.000/4 = 7.500 kr.-iuppat atui-
soq gaammammut 262,50 kr.-inik aningaasartuutegassaaq (siusinnerusukkut 187,25 kr.)

Illogarfiit 25.000 kvadratmeterit ataallugit takissusilinnik agqusinillit:
Taakku ullumikkut tassaapput: Kangaatsiag, Qaanaaq aamma Illoggortoormiut)

Akeganngitsumik biilegartitaanerup nalinga 15.000 kr.-iuppat atuisog gaammammut 525 Kkr.-inik
aningaasartuutegassaaqg (siusinnerusukkut 350 kr.)

Imm. 5-imi ogaaseqatigiit siulliit naapertorlugit akeganngitsumik biilerisap (sullivimmi biili il.il.)
nalinga 15.000/2 = 7.500 kr.-iuppat atuisoq gaammammut 262,50 aningaasartuutegassaaq (siusinne-
rusukkut 187,25 kr.)

Imm. 5-imi ogaaseqatigiit aappaat naapertorlugit biilerisap nalinga 15.000/4 = 3.750 kr.-iuppat atui-
soq gaammammut 131,25 kr.-inik aningaasartuuteqassaaq (siusinnerusukkut 87,50 kr.)

Siuliani allassimasut tunngavigalugit ataatsimiititaliamit oqaatigineqassaaq akeganngitsumik biile-
gartitaanermi akileraarutit annertussusiligaanerisa gaffannegarnissaanik siunnersuutikkut biilinik
taama atuisut nammineq privatimik biilegarnerminni aningasartuutigisassaminnit annerusunik ar-
tukkernegassanngitsut.

Illogarfinni 75.000 kvadratmiiterit ataallugit takissusilinnik agqusineqgartuni biilinik nammineq pi-
gisaqartut illogarfinni takinerusunik agqusinegartuni biilit atornegarnerannut aningaasartuutaasartut
annertogataannik aningaasartuutegartarnerat eqqgarsaatigigaanni akileraarusiineq suli annikitsuarar-
suuvoq.

Ataatsimiititaliamit aamma oqaatigineqassaaq biilit aggersarnegarsinnaalluni pigaartuunermi taa-
maallaat atorneqartut inatsimmi 8 19, imm. 8 naapertorlugu akileraarusigaannginnerat allanngortin-
neganngimmat.

Taamaattoq aggersarnegarsinnaalluni pigaartuunermi akileraarutinik akiliisussaatitaassanngikkaanni
piumasagaatit sakkortummata ataatsimiititaliamit ogaatiginegassaag. Minnerunngitsumik imm. 8-

mut nassuiaatini ogaasertaliussat uku ... aallaaviusumik piffissap nalinginnaasumik suliffiusup avataani anger-
larsimanissamut pisussaaffilernegarsimasogassaaq kiisalu aggersarneqgarsinnaalluni pigaartuunertut immikkut akis-

sarsiagartogassalluni, apeqqutaatinnagu aggersaanegarnersoq aggersarnegannginnersorluunniit” Kkiisalu Sulisoq
aggersarnegarsinnaalluni pigaartuusoq inuttut inuunermini killiliiffiginegavissimassaaq” sakkortuutut isiginegar-
tariagarput. Akileraartinneqgarnissaq pinngitsoorniaannarlugu aggersarneqarsinnaalluni pigaartuu-
sarnermik pilersitsiogarnissaa pinngitsoortinniarlugu tamanna pisariagarsinnaavoqg.

Tassunga atatillugu ataatsimiititaliamit oqgaatigineqassaaq assersuutigalugu sulisup niuerniarnissaa,
paaqginnittarfinnut meeggaminik aallernissaa assigisaanilluunniit iliornissaa piumasagaatit taama
sakkortutiginerisa ajornartissammassuk, taamaaliornerluunniit sulinermut atatillugu biilerisat ator-
nagit ingerlanneqgaraluarpat. Taamaalillunilu kisimiittut atorfinnik aggersarnegarsinnaalluni pigaar-
tuusarnermik ilagartumik suliffegarnissaat ajornarsisinnaavoq ajornakusoorsinnaalluniluunniit.

8 19, imm. 8-mi oqaasertaliussat; ” ... Sulisitsisup allaganngorlugu pegqussutigisimappagu akileraartussaatitaa-
soq suliartogguneqarnermini biilinik atuissasoq ...”, Kiisalu nassuiaatinit siuliani issuagaq ima paasineqar-
sinnaapput “peqqussut” taamaattoq suliartogguneqgarsinnaanerup pisarissersuutaanera pissutigalugu
sulisup tamatumunnga naapertuuttumik gaffasinnerusumik akissarsiagartitaaneranik kingunegartoq.
Nalinginnaasumilli tamanna pineq ajorpoq sulisitsisullu inatsimmik sukangannginnerusumik atuine-
ratigut ajornartorsiut “aagqinneqartarpoq”, taamaalillunilu sulisoq assersuutigalugu niuerniarsinnaa-
sarluni. Taamatulli ”pisariinnerusussaq pillugu paasinninnerit” inatsimmik tunngaveganngillat.

Inatsimmi tunngavissat gaangerlugit sulisitsisut assigiinngitsut inatsimmik sukangannginnerusumik
paasinninnermikkut inatsimmik nalinginnaasumik saneqqutsisarsimappata tamanna assut ajornar-
torsiutitagartutut ataatsimiititaliamit isiginegarpog. Peqatigisaanillu aagqgissuussineq ogartussaasunit
pisariagarneratut nakkutigineganngippat tamanna ajornartosiutitagartutut ataatsimiititaliamit isigi-
negarpog.

Taamaattumik aggersarnegarsinnaalluni pigaartuusarneq pisariitsumik atornegarsinnaasunngorlugu
tamatuma peqatigisaanik akileraarnaveersaarnissag anguniaannarlugu aggersarnegarsinnaalluni
pigaartuusarnermik aaqqgissuussisalernissaq ammaatinngikkaluarlugu inatsimmik allannguinissamut
periarfissat Naalakkersuisunit misissornegarnissaat ataatsimiititaliamit innersuussutigineqgarpoqg.
Assersuutigalugu atorfimmut atatillugu biilerisat pigaartuutilluni soorlu niuerniarnermut allanillu
“sulinermut attuumanngitsunut” atornegarsinnaanerannik ajornartitsinnginnissaq isumaliutigineqgar-
sinnaavoq, tamatumani biilit sulisumit pigaartuusumit taamaallaat atorneqgarsinnaanissaat tunnga-
vissaatinnegassalluni.

Akileraartarnermut Akitsuusiisarnermullu Ataatsimiititaliap inassuteqaataa

Siuliani ogaaseqaatit siunnersuummillu siullermeerinermi ogaatiginegartut tunngavigalugit siunner-
suut akuerinegassasoqg Akileraartarnermut Akitsuusiisarnermullu Ataatsimiititaliap inassuti-
gaa.

Taama ogaaseqarluni Akileraartarnermut Akitsuusiisarnermullu Ataatsimiititaliap siunnersuut Inat-
sisartunit aappassaaniigassanngortippaa.

apeqqutegarsimavutit

Aallaqgaasiullugu apeqqummut akissutegarnerup kingusinnera
ajuusaarutigaara.

Akeganngitsumik biilegartitaanermut, tamatumani aamma biilinut
gatserisartunit, politiinit imaluunniit peqginnissagarfimmi sulisunit
atornegartunut, akileraarusiisarnermut tunngasumik malittarisassat
maannamut atuuttuusut allanngortinneganngillat. Tamatumanilu aamma
sulisitsisut akeganngitsumik biilinik sulisunut atugassiinernik
nalunaarutegarnissamut pisussaaffiat pineqgarluni.

Akeganngitsumik biilegartitaaneq aningaasarsianit akileraarutit pillugit
Inatsisartut inatsisaanni 8 19-imi malittarisassat malillugit akileraaruser-
neqartarpog. Imm. 8-mi aalajangersakkat naapertorlugit angerlarsimaffiup
suliffiullu akornanni biilerneq, sulisup aggersarnegarsinnaalluni pigaar-
tuunerup nalaani biili imminut tunngasumik allatigut atunngippagu,
aammalu sulisitsisup sulisup aggersarnegarsinnaasutut pigaartuutilluni
angerlarsimaffiup suliffiullu akornanni biilimik atuinissaanik
allaganngorlugu pisussaaffilersimappagu, imminut tunngasumik atuinertut
isigineganngilag. Aalajangersakkat ogaaseqaatitaanni sulinermut atatilugu
aggersarnegarneq akileraaruteqaataassanersoq
akileraarutegaataassannginnersorluunniit arlalinnik assersuusiornikkut
takussutissagarpoq. Sulisup nalinginnaasumik sulinerup kingorna
angerlarsimaffimminiinnissaa ilaatigut piumasagaataavoq tassungalu
atatillugu immikkut akissarsiagartinnegassalluni, apeqqutaatinnagu
aggersarnegarnersoq aggersarnegannginnersorluunniit. Assersuutigalugu
kommunip gatserisartuni atorfeqartumut aggersarnegarsinnaalluni

pigaartuuneranut atatillugu sulisup ikuallattogarneranut atatillugu
angerlarsimaffimminiit gatserisarfimmut ikuallaffiusumulluunniit
atugassaanik biilimik atugassippagu, tamanna sulisumut
akileraarusiissutiginegassanngilaq, kommunip tamanna allaganngorlugu
piumasaqaatigisimappagu sulisullu aggersarnegarnermi piumasagaatit
naammassisimappagit.

Malittarisassap nassataraa ilaatigut gatserisartuni, politiini aammalu
peqginnissagarfimmi sulisut inuiagatigiinni gitiusumik suliassat arlaannik
suliagartilluni biilimik akeganngitsumik atugassinnegarnerminni
akileraaruserneganngissinnaanerat.

Biilit pinegartut imminut tunngasutigut assersuutigalugu meeqgat
meeqgeriviliaannegarnerannut, pisiniarnermut, ilaquttanut pulaarnermut
assigisaannulluunniit atorneqarpata, akileraannginnissamut tunngavigisaq
peerutissaaq, taamaattogartillugulu biilit nammineq pigisatuulli
atorneqarsinnaallutik sulisunut aningaasatigut iluaqusersuutaassallutik.

Biilit suliamut naleqqussagaasutut sanaat, assersuutigalugu politiit biilii
sulisumut atukkiunneqgarpata, akileraartarnermi naleqartitaanera
”nalinginnaasumik’ nalingata 50 procentianut apparneqgassaag.
Akileraarusiinermi appaaneq biilit suliamut nalegqussagaasutut sanaat
biilinit inunnik angallassissutitut sanaajusunit
ilorrisimaarnannginnerunerannik patsisegarpog.

Sulisoq biilimik suliamut nalegqussagaasumik angerlarsimaffiup
suliffeqarfiullu akornani taamaallaat atuinissamik allaganngorlugu
pisussaaffilerneqarpat, akileraartarnermi “nalinginnaasumik” nalingata 25
procentianut nalilernegassaaq. Pinegartumi sulisup angerlarsimaffiup
suliffiullu akornani assersuutigalugu bussinut ilaanermut
aningaasartuutegartannginneranut aningaasatigut ajunngitsorsiassartaa
akileraaruserneqgartarneranut aallaaviusarpoq.

Naalakkersuisut isumagarput akileraartarnermi malittarisassat
eqgartorneqgartut ataatsimut isigalugit sulisitsisunut, sulisunut
inuiagatigiinnullu assigiinngitsutigut naleqqussagaasariagartut.

Inussiarnersumik inuulluagqqusillunga

Palle Christiansen
Aningaasagarnermut Naalakkersuisoq

